
සමෘද්ධි ප්‍රජාමූල බැංකු චක්‍රලේඛ :- 2017/12
සියළුම සමෘද්ධි ප්‍රජාමූල බැංකු/ බැංකු සමිති කළමනාකරුවන් වෙත,
සමෘද්ධි බැංකු සඳහා සමෘද්ධි ස්ථාවර (කාලීන) තැන්පතු ගිණුම් හඳුන්වාදීම
1.හැදින්විම 
සමෘද්ධි ප්‍රජාමූල බැංකු වැඩසටහන විසිවසරක් ඉක්මවමින් ක්ෂුද්‍රමූල්‍යකරණ ක්ෂේත්‍රය තුල ප්‍රමුඛයා බවට පත්ව ඇත. එමෙන්ම විවිධාංගිකරණය වු තැන්පතු හා ණය වැඩසටහන්ද හදුන්වාදෙමින් ක්ෂුද්‍ර මුල්‍ය බැංකුකරණයේ සුවිශේෂි  ස්ථානයක් හිමිකර ගැනීමද විශේෂත්වයකි. එම අභිමානය තවදුරටත් සුරක්ෂිත කර ගනිමින්, ගණුදෙනුකාර සේවාව පුළුල් කිරීම උදෙසා ස්ථාවර තැන්පතු (කාලීන) ඉතුරුම් යෝජනා ක්‍රමයක් සමෘද්ධි ප්‍රජාමුල බැංකුව මඟින් ක්‍රියාත්මක කිරීමට සැලසුම් කර ඇත.
සමෘද්ධි බැංකු ක්ෂුද්‍ර මුල්‍ය ජාලයට, සමෘද්ධි ස්ථාවර (කාලීන)තැන්පතු හදුන්වාදිම තුලින්,
· සමෘද්ධි ප්‍රජාමූල බැංක වල තැන්පත් ප්‍රමාණය වැඩි කරගැනීම.
· බැංකු ජාලයට නව ගනුදෙනුකරුවන් ආකර්ශනය කර ගැනිම.
· දැනටමත් බැංකු ගිණුමක් හිමි, ගිණුම්හිමියන්ගේ තැන්පතු තවදුරටත් රඳවා ගැනිම.
· ක්ෂුද්‍ර මුල්‍ය කරන වෙළඳපල තුල, තරඟකාරිත්වයට අභිතව මුහුණ දිම.
ඉහත අපේක්ෂාවන් ජයගැනිම සඳහා "සමෘද්ධි ස්ථාවර (කාලීන) තැන්පතු" ගිණුම හදුන්වාදිම හා ක්‍රියාත්මක කිරීම සඳහා උපදෙස් ලබාදිම මෙමඟින් සිදුකෙරේ.
තවද, 2016 වර්ෂය පදනම් කරගෙන ක්ෂුද්‍ර මුල්‍ය අංශය මඟින් සමෘද්ධි පුජාමුල බැංකු ශ්‍රේණිගත කිරිම (Grading) යටතේ A පංතිය තෝරාගත් ඇණුම් 04 හි සඳහන් සඳහන් බැංකු වල ආදර්ශ වැඩසටහනක් ලෙස ක්‍රියාත්මක කිරිමට බැංකු කළමණාකරන මණ්ඩලය අනුමැතිය ලබාදි ඇත.
2.ස්ථාවර (කාලීන) තැන්පතු ආරම්භ කිරිමට සුදුසුකම් ලබන්නන්,
I. අවු : 18 ඉක්මවු ශ්‍රි ලාංකිකයින් (තනි පුද්ගල වශයෙන්) 
II. නිත්‍යානුකුලව පිහිටවු, සමිති/සංවිධාන වැනි ස්වෙච්ඡා සංවිධාන.
3. තැන්පතු මුදල් සීමාවන්,
3.1. අවම තැන්පතු මුදල රු.25,000 කි උපරිම මුදල රු.100,000 ක් වේ.
3.2. රු.25,000/- සිට රුපියල් දහස (1,000/-) ගුණාකාර වලින් තැන්පතු මුදල ඉහල නංවා තැන්පතු භාරගත හැකිය. 
3.3  ප්‍රජා මුල  බැංකු කළමනාකරණ මණ්ඩල තීරණ අංක 2017/30/02, දැනටමත් සමෘද්ධි බැංකුවෙහි දැනට පවත්වාගෙන යන සාමාජික/ දිරියාමාත/ සාමාජික නෙවන ගිණුම් හී තැන්පත් මුදලක් ආපසු ලබාගෙන හෝ මාරු කරමින්  ( convert ) සමෘද්ධි ස්ථාවර තැන්පත් ගිණුමක් ආරම්භ කිරීමට ඉඩ දෙනු නොලැබේ. එවැනි තත්වයක් ඇතිවීමට හෝ ඇති කිරීමට ඇති පරිසරය අහුරා තැබීමට අවශ්‍ය කටයුතු බංකු කළමනාකරු සිදුකළ යුතුය. එහිදී පිටතින් ගෙන එන ( නව ) මුදල් සදහා ස්ථාවර ගිණුමක් ආරම්භ කල යුතුය.
3.4 එක් එක් සමෘද්ධි බැංකුව, බැංකුවේ මුළු තැන්පතු මුදලින් (කොටස් තැන්පතු හැර) 15% ක් නොඉක්මවන ප්‍රතිශතයක් දක්වා පමණක් සමෘද්ධි ස්ථාවර තැන්පතු භාරගැනීමට අවසර ඇත. එහි දී සෑම  දිනකම සමෘද්ධි ස්ථාවර තැන්පතු ගිණුමෙහි ශේෂය මුළු තැන්පතු මුදලට සාපේක්ෂව ප්‍රතිශතය ගණනයකළ යුතුය. තවද, මෙසේ ලබාගන්නා තැන්පතු මුදල් සෑම විටකම ණය මුදල් නිකුත් කිරීමට යොදාගත යුතුය. නැවත ආයෝජනය කිරීමට යොදාගැනීම බැංකුවට අලාභයක් සිදුවන බව, බැංකු කාර්ය  මණ්ඩලය  තදින්ම වටහා ගත යුතුය.
4. වාර්ෂික පොලී අනුපාතය හා ස්ථාවර (කාලීන)  තැන්පතු භාරගැනිමේ උපරිම කාල සිමාව.
4.1. තැන්පතු කල්පිරෙන කාල සීමාව අනුව පහත පරිදි වාර්ෂික පොලී අනුපාත තිරණය කර ඇත. (මෙම වාර්ෂික පොලි අනුපාත මුල්‍ය වෙළඳපල වෙනස්වීම් අනුව කාලීනව සංශෝධනය කර, සමෘද්ධි සංවර්ධන දෙපාර්තමේන්තුවේ නිල වෙබ් අඩවිය තුලට ඇතුලත් කරනු ලබයි.)
	කාලය 
	වාර්ෂික පොලී අනුපාතය %

	මාස 12 (අවු:01)
	10.00

	මාස 24 (අවු: 02)
	10.50

	මාස 36 (අවු: 03)
	11.00


4.2 තැන්පතුවක් කල් පිරිමේදී පමණක්  වර්ෂයටම  පොලීය ගණනය කිරිමට කටයුතු කල යුතුය.
4.3 අවුරුදු 01ක් හෝ ඊට වැඩි කාලයකට අදාල ස්ථාවර තැන්පතු සඳහා මාසික පොලීය ඉල්ලා සිටින ගිණුම් හිමියන්ට හිමිවන වාර්ෂික පොලී අනුපාතය ඉහත 4.1 හි වගුවේ දැක්වෙන හෝ ඉදිරියේදි ක්ෂුද්‍ර මුල්‍ය අංශය වරින් වර වෙනස් කරන පොලී අනුපාතයට වඩා 0.5% අඩුවෙන්, වාර්ෂික පොලී අනුපාතය ලබාදිය යුතුය.
4.4 ස්ථාවර තැන්පතුව කල්පිරිමට (Mature) පෙර, ගිණුම්හිමියා මුදල් ආපසු ඉල්ලන අවස්ථාවක හිමිවන පොලීය වනුයේ ස්ථාවර තැන්පතු සහතිකය / නැවත ආයෝජන (Renewal) නිවේදනයේ සඳහන් පොලී අනුපාතය නොව, සමාජික නොවන තැන්පතු පොලී අනුපාතයට සමෘද්ධි ස්ථාවර (කාලීන) තැන්පතුව බැංකුවේ තැන්පත්ව තිබු දින ගණනට ගණනය කර ලබාදිය යුතුය. 
උදා :- "A" නැමැත්තා රු.50,000 ක ස්ථාවර තැන්පතු ගිණුමක් අවු: 01 ක  කාලයක් සඳහා වාර්ෂිකව 10% පොලී අනුපාතයකට 2017 සැප්තැම්බර් මස 15 දින රුවන්පුර සමෘද්ධි බැංකුවේ ආරම්භ කරන ලදි.
I. 2018 සැප්තැම්බර් මස 14 දින වසර 01 ක් අවසන් වී ස්ථාවර තැන්පතුව කල්පිරෙන දිනට හිමි පොලී මුදල ගණනය කිරිම.
රු.50,000 X 10 X 1    = රු.5000/- 
100
II. අවුරුදු 01 ක් ඉක්මවිමට (කල් පිරිමට) පෙර, ස්ථාවර තැන්පතුව අවලංගු කර 2017 දෙසැම්බර් මස 27 දින මුදල් ආපසු ඉල්ලා ඇති විටක (සමාජික නොවන තැන්පතු වාර්ෂික පොලී 5%) එදිනට පොලී මුදල කොපමණද? 
රු.50,000 X 5 X 103 (දින)  = රු.705/- 
100 X 365 
4.5  අවුරුදු එකක් හෝ ඊට වැඩි කාලයකින්, කල්පිරෙන ස්ථාවර තැන්පතු සඳහා හිමිවන පොලීය, තැන්පත්කරුගේ මනාපය මත මාසිකව ගිණුම් හිමියා නමින් ආරම්භ කර ඇති ඉතිරි කිරිමේ ගිණුමට බැර කර, පොලී මුදල් ආපසු ගැනිමට ඉඩදෙනු ලැබේ.
5. සමෘද්ධි ස්ථාවර තැන්පතු ගිණුමක් ආරම්භ කිරිම, හා ගිණුම වසා දැමිම දක්වා ගිණුම් ක්‍රියාවලිය
5.1 ස්ථාවර තැන්පතු ගිණුමක් ආරම්භ කිරිමට ඇමුණුම - 01 අයදුම් පත්‍රය සම්පුර්ණ කර, ජාතික හැදුනුම්පත හෝ පිළිගත් අන්‍යතාවය තහවුරු කරන හැදුනුම් පතක් සමඟ භාරගත යුතුය.
5.2  තැන්පතු ගිණුම ආරම්භ කිරිම හා මුදල් භාරගැනිම.
මුදල්




-
හර
"සමෘද්ධි ස්ථාවර තැන්පතු" ගිණුම 
-
බැර 
(කේත අංකය 4410) 
5.3     සමෘද්ධි ස්ථාවර ( කාලීන) තැන්පතුව සඳහා ගිණුම් අංක ලබාදිම.
5.3.1 සමෘද්ධි ප්‍රජාමුල බැංකුවේ, ආරම්භ කරන සැම සමෘද්ධි ස්ථාවර (කාලීන) තැන්පතු සඳහා ගිණුම් අංකයක් ලබාදිය යුතුය.  ගිණුම් අංකය සකස් කර ගැනිම පහත පරිදි වේ. 
1. ප්‍රදේශිය ලේකම් කොට්ඨාශ කේත අංකය. (දැනටමත් දි ඇත) 
2. සමෘද්ධි බැංකුවේ කේත අංකය. (දැනටමත් දි ඇත)
3. සමෘද්ධි ස්ථාවර තැන්පතුවක් යන්න "SFD" සංකේතය. 
4. අනු අංකය. 
 
උදා :-  ප්‍රදේශිය ලේකම් කොට්ඨාශ කේත අංකය 
:- 
0505


සමෘද්ධි බැංකුවේ කේත අංකය 

:-
 01 


සමෘද්ධි ස්ථාවර තැන්පතු යන්න සංකේතය 
:- 
SFD


අනු අංකය :- 1,2,3,...........................



0505/01/ SFD/01



0505/01/ SFD/02
5.3.2 එක් එක් ගිණුම් හිමියා ගිණුම් ආරම්භ කරන සෑම විටකම නව ගිණුම් අංකයක් ලබාදිය යුතුය. එක් අවස්ථාවක ගිණුමක් ආරම්භ කර, ගිණුම වසා දමා, නව ගිණුමක් ආරම්භ කරන විටක හෝ, කල්පිරි නැවත ආයෝජනය කරන විටකදී ද, නව ආයෝජනයක් ලෙස සලකා කටයුතු කල යුතුය. තවද, ස්වංක්‍රිය නැවත ආයෝජනයක් සිදු කිරිමෙදී පෙර කල්පිරුණු ගිණුමේහි අංකය, නව ගිණුමේහි ලේජරයේ ඉහලින් දැනගැනිමට සටහන් කල යුතුය.
5.4 ස්ථාවර තැන්පතුව, කල්පිරිමේදි හෝ කල්පිරිමට පෙර තැන්පතුව අවලංගු කර මුදල් ආපසු ගැනිමේදී (එකවර තැන්පත් මුදල් හා පොලී ආදායම ගෙවන අවස්ථාවේදි) 
“සමෘද්ධි ස්ථාවර තැන්පතු” ගිණුම


          -  හර 
වැය ගිණුම - ගෙවු පොලී  “සමෘද්ධි ස්ථාවර තැන්පතු”
          -  හර (කේත අංකය 2009)
සාමාජික/සාමාජික නොවන/දිරියමාතා තැන්පතු ගිණුම           -  බැර
(තැන්පතු මුදල හා ගෙවන ලද ශු.පොලී මුදල)
රඳවා ගත් බදු - සමෘද්ධි ස්ථාවර තැන්පතු ගිණුම් හිමියන්ගෙන්
- බැර (කේත අංකය ......)


         රැස් කර ගත්
    ස්ථාවර තැන්පතුවක් කල්පිරීමේ දී, දේශීය අදායම් දෙපාර්තමේන්තුවේ නියමය පරිදි අදාල ප්‍රතිශතයන්ට පොලී මුදලින් රඳවාගත් බඳු ප්‍රතිශතය අඩු කර අදාල ගිණුමට රැස් කර දෙපාර්තමේන්තුවට යැවිය යුතුය.
5.5 ඡේද අංක 4.3 හි පරිදි මාසිකව පොලී ආදායම ගණනය කර, තැන්පතු ගිණුමට බැර කර මුදල් නිදහස් කරන අවස්ථාවක, 
වැය ගිණුම - ගෙවු පොලී “සමෘද්ධි ස්ථාවර තැන්පතු”


          - හර 
සාමාජික තැන්පත්/දිරියමාතා/සාමාජිකනොවන තැන්පත් ගිණුම 
          - බැර 
(මාසික ශු.පොලි මුදල)
රඳවා ගත් බදු - සමෘද්ධි ස්ථාවර තැන්පතු ගිණුම් හිමියන්ගෙන්
රැස් කර ගත්
- බැර


5.6. මාසිකව, පොලී ආදායම ආපසු ලබාගන්නා ගිණුම්හිමියෙකු විසින් කල්පිරිමට ප්‍රථම, තැන්පතුව අවලංගු කර, මුදල් ආපසු ඉල්ලා සිටින විටක තැන්පතු සහතිකයේ සඳහන් වාර්ෂික පොලී අනුපාතයට තැන්පතුව රඳවා තැබු දින ගණනට පොලීය ගණනය කළ යුතුය. එහිදී ඡේද අංක 4.4 හි පරිදි පොලිය ගණනය කළ පසු ගෙවිය යුතු පොලියට වඩා ගෙවා ඇති පොලිය වැඩි අවස්ථාවක තැන්පතු මුදලින් වැඩිපුර ගෙවා ඇති පොලී මුදල අඩු කර ඉතිරි මුදල නිදහස් කළ යුතුය. 
5.7 කල් පිරුණු තැන්පතුවක්, නැවත පොලි මුදල සමඟ මුල් මුදල නැවත ආයෝජනය       (Re-investment) කිරිමේ දි ඒ සඳහා නව ඉල්ලුම් පත්‍රයක් සම්පුර්ණ කල යුතුය. නමුත් ස්වයංක්‍රියව නැවත ආයෝජනය (Renewal) කිරිමකදි, ගිණුම ආරම්භ කිරිමේ දි සම්පුර්ණ කල ඉල්ලුම් පත්‍රය තවදුරටත් වලංගු වේ. 
5.8 ස්වයංක්‍රියව නැවත අයෝජනයේදි එදිනට (ස්ථාවර තැන්පතුව කල් පිරුනු දිනට) බලපවත්වන පොලී අනුපාතය නව ස්ථාවර තැන්පතුව සඳහා වු නාමික පොලි අනුපාතය වේ. එහිදි ඇමුණුම් - 02 හි පරිදි, නැවත ආයෝජනය (Renewal) නිවේදනය ගිණුම් හිමියන්ට යැවිය යුතුය.
6. ස්ථාවර තැන්පතු සහතිකයක් ලබාදිම. 
6.1
සමෘද්ධි ස්ථාවර තැන්පතු සඳහා නිකුත් කරන සහතික සමෘද්ධි සංවර්ධන දෙපාර්තමේන්තුව මඟින් සපයනු ලැබේ. බැංකු විසින් අවශ්‍ය ප්‍රමාණය ඉල්ලුම් කර ලබාගත යුතුය. (සමාන්‍ය මුද්‍රිත ලිපි ද්‍රව්‍ය ඇණවුම් සිදු කරන පරිද්දෙන්)
6.2  පාවිච්චි නොකරන ලද ස්ථාවර තැන්පතු සහතික, බැංකු කළමණාකරුගේ පුර්ණ අධික්ෂණය මත ද්විත්ව පාලනය යටතේ සේප්පු ගත කල යුතුය. අවශ්‍ය කරන අවස්ථාවක පමණක් විෂය ලිපිකරුට භාර දිම හා අදාල නිකුත්  කිරිම අවසන් වු සැනින් ද්විත්ව පාලනයට යටත් කිරිමට වග බලාගත යුතුය.
6.3     ස්ථාවර තැන්පතු සහතිකයක් ලිවිමේදි, වැරදි, දෝෂ, සහිත සහතික කළමණාකරුගේ බලය මත අවලංගු කිරිම කල යුතුය. එවැනි සහතික විනාශ කිරිම, ඉවත් කිරිම සිදු නොකල යුතුය. එසේ කිරිමට අවශ්‍ය අවස්ථාවලදි, ක්ෂුද්‍ර මුල්‍ය අංශයේ උපදෙස් මත දිස්ත්‍රික් අභ්‍යන්තර විගණන අංශයේ නිලධාරින්ගේ පුර්ණ අධික්ෂණය මත සිදුකල යුතුය. 
6.4   ගිණුම් හිමියන්ට ස්ථාවර තැන්පතු සහතික නිකුත් කිරිම සඳහා රෙජිස්තරයක් නඩත්තු කල   යුතුය. එහි පහත දෑ අඩංගු විය යුතුය. 
01. අනු අංකය
02. සහතිකයේ මුද්‍රිත අංකය (Serial No.)
03. ගිණුම් හිමියාගේ නම 
04. ගිණුම් අංකය 
05. නිකුත් කල දිනය 
06. හැදුනුම්පත් අංකය හෝ අනන්‍යතාවය තහවුරු කිරිමේ  සහතිකයේ අංකය
07. භාර ගත් බවට ගිණුම් හිමියාගේ අත්සන 
08. බලයලත් නිලදරු අත්සන 
මෙම රෙජිස්තරයද ද්විත්ව පාලනයට යටත්ව සුරක්ෂිත කල යුතුය.
6.5  ගිණුම් හිමියා විසින්, අස්ථානගත කරන ලද ස්ථාවර තැන්පතු සහතිකය සඳහා නව සහතික නිකුත් නොකරනු ලැබේ.
  6.6 කල්පිරුණු ස්ථාවර තැන්පතු ගිණුමක් මඟින්, මුදල් ආපසු ලබා ගැනිමේදි ස්ථාවර තැන්පතු සහතිකය ඉදිරිපත් කිරිම අනිවාර්යය වේ. සහතිකය අස්ථානගතවි ඇති ගිණුම්හිමියෙකු විසින් පහත සහතික ඉදිරිපත් කල යුතුය.
1. පොලිස් සහතිකය. (සහතිකය අස්ථානගත වු ප්‍රදේශය අයත් පොලිස් ස්ථානය)
2. දිවුරුම් සහතිකය. 
3. ගිණුම් හිමියාගේ ඉල්ලීම් ලිපිය.
4. ජාතික හැදුනුම්පත හෝ අනන්‍යතාවය තහවුරු කරන සහතිකය.
6.7 කල් පිරුණු පසු, ගිණුම් හිමියන්ගෙන් රැස් කරන සහතික හා ඉල්ලුම් පත්‍ර බැංකුවේ  ගබඩා කර, දැනට ලිපිද්‍රව්‍ය විනාශ කිරීමට ලබාදී ඇති උපදෙස් අනුව කටයුතු කර, එම සහතික බැහැර කළ යුතුය. (ණය ගෙවා අවසන් කල ණය ගිවිසුම් පත්‍ර වලට ආදාල උපදෙස් පරිදිය.)
7.පසු උරුමක්කරු නම් කිරීම. (Nominee)
7.1  ගිණුම ආරම්භ කිරීමේදී ඉල්ලුම් පත්‍රයේ පසු උරුමක්කරු සඳහන් කිරීම කළ යුතුය. මෙහිදි, සමිති / සංවිධාන වැනි ස්වෙච්ඡා සංවිධාන වෙනුවෙන් ආරම්භ කරන ගිණුම් සඳහා අවශ්‍ය නොවේ.
7.2 ගිණුම් හිමියා මිය ගිය විටක, එම තැන්පතුව කල් පිරීමෙන් අනතුරුව පමණක්, පසු උරුමක්කරුගේ ඉතිරි කිරීමේ ගිණුමක් ඇත්නම් එම ගිණුමට මාරු කර හෝ මුදල් හර පත්‍රයකින් මුදල් අයකැමි මඟින් හෝ ආපසු ගෙවීමට ඉඩදෙනු ලැබේ.
7.3 ගිණුම් හිමියා හා පසු උරුමක්කරු දෙදෙනාම මිය ගිය විටක, ගිණුම් හිමියාගේ   නිත්‍යානුකුල කාලත්‍රයා/ දරුවන්ට නිසි පරිදි නිත්‍යානුකුලව වෙන් කර මුදාහල යුතුය.
7.4  ගිණුම් හිමියා / පසු උරුමක්කරු මිය ගිය විටක, මරණ සහතිකය, ඉල්ලුම්කරුගේ ඉල්ලීම් ලිපිය / අනන්‍යතාවය තහවුරු කරන සහතික, ඥාතිත්වය තහවුරු කරන සහතික (විවාහ සහතිකය / උප්පැන්න සහතිකය) ඉදිරිපත් කිරිම අනිවාර්ය වේ.
8.සමෘද්ධි ස්ථාවර (කාලීන) තැන්පතු ගිණුම් සඳහා ලෙජර් හා රෙජිස්තර විවෘත කිරිම.
8.1 ගිණුම ආරම්භ කිරීමේ රෙජිස්තරය ඇමුණුම 03 හි සඳහන් පරිදි ආරම්භ කර නඩත්තු කළ යුතුය.
8.2 එක් එක් තැන්පතු ගිණුම් හිමියා වෙනුවෙන් පුද්ගලික ලෙජර් පත්‍රිකා (දැනට හදුන්වා දී ඇති තැන්පතු ලිහිල් පත්‍රිකා) නඩත්තු කල යුතුය.
9.සමෘද්ධි  ස්ථාවර තැන්පතු සුරැකුම් ලෙස තබාගෙන, ණය ලබාදීම.
9.1 ස්වශක්ති ණය (තැන්පතු ශේෂයට එරෙහිව ණය) මුදලක් ලබාදීමට හැක. එහි දි තැන්පතු මුදලින් 80% ක් නො ඉක්මවන ණය මුදලක් විය යුතුය.
9.2 ඉහත ඡේද අංක 9.1 පරිදි සුරැකුමට තබාගත් ස්ථාවර තැන්පතුවක් කල්පිරුණු පසු/ කල්පිරීමට පෙර මුදල් ගෙවීමේ දී, පිටහිටි ණය මුදලක් ඇති විට පිටහිටි ණය මුදල සමඟ අය විමට ඇති ණය පොලිය එකවර අඩුකර ඉතිරිය පමණක් ගෙවිය යුතුය.
9.5 පසු උරුමක්කරුගේ හෝ වෙනත් සාමාජිකයෙකුගේ ණය මුදලකට ඇප ලෙස තබාගැනිමට ඉඩදෙනු නොලැබේ.
10. සමෘද්ධි ස්ථාවර (කාලීන) තැන්පතු සඳහා පොලී වෙන් කිරිම.
10.1 සෑම වසරකම දෙසැම්බර් 31 දිනට පොලී වෙන් කිරිමක් සිදු නොකරන අතර, ඒ ඒ වර්ෂයේ කල් පිරෙන දිනට හෝ පොලී මුදල මාසිකව ගෙවිමට පොරොන්දු වන විට හෝ පොලී ගෙවිම සිදු කරන බැවින් වර්ෂ අවසාන පොලී වෙන් කිරිමක් සිදු නොවේ.
10.2  සැම වසරකම බැංකුවේ ගිණුම් පියවන දිනට කල්පිරෙන ස්ථාවර තැන්පතු වලට අදාල පොලීය ගණනය කර, වැය ගිණුමේ ගිණුම් ගත කිරිමට කටයුතු කිරිම බැංකු කාර්ය මණ්ඩලයේ වගකිමකි.
11.  නියමු ව්‍යාපෘතිය ක්‍රියාත්මක කරන බැංකු මුල්ම සති 02  තුල, ස්ථාවර තැන්පතු ගිණුම් ආරම්භ කරන ගිණුම් හිමියන්ට  පහත උපදෙස් පරිදි, මුද්‍රණය සහිත කෝප්පයක් ( Mug) තිලිණයක් ලෙස ලබාදීමට කටයුතු කරන ලෙසත්, එහි දී එක කෝප්පයක් වෙනුවෙන් උපරිම රු. 300.00 ක මුදලක්, බැංකු අරමුදලින් දැරීමට අනුමැතිය ලබාදෙමි.

12.තැන්පතු ශේෂ පිරික්සුම් හා ප්‍රගතිය සකස් කිරිම.
12. 1 සෑම මසකම වැඩ කරන අවසාන දිනට, කේවල ශේෂ පිරික්සුම් ලබාගෙන, සහතික කර ගොනු කල යුතුය.
12.2 සෑම මසකම ප්‍රගතිය, ඉතුරුම් ප්‍රගතිය සමඟ නිසි පරිදි සකස් කර දි ඇති උපදෙස් පරිදි යොමු කල යුතුය.

නීල් බණ්ඩාර හපුහින්න,
අධ්‍යක්ෂ ජනරාල්.
පිටපත් :- 
01. ලේකම්, සමාජ සවිබල ගැන්වීම් හා සුභසාධන, 



-
කා.දැ.ස.
     කන්ද උඩරට උරුමය පිළිබඳ අමාත්‍යංශය



02. දිස්ත්‍රික් ලේකම්/ අතිරේක අධ්‍යක්ෂ ජනරාල්, දිස්ත්‍රික් ලේකම් කාර්යාලය
-
කා.දැ.ස.
03. ප්‍රාදේශීය ලේකම්, ප්‍රාදේශීය ලේකම් කාර්යාලය.



-
කා.දැ.ස.
04. දිස්ත්‍රික් සමෘද්ධි අධ්‍යක්ෂ, දිස්ත්‍රික් ලේකම් කාර්යාලය.


-
දැ.ස. හා අ.ක.ස.
05. ප්‍රධාන අභ්‍යන්තර විගණක, දිවිනැගුම සංවර්ධන දෙපාර්තමේන්තුව

-
දැ.ස. හා අ.ක.ස. 
2017.09.08





මගේ අංකය


எனது இல     ............................................................


My No	





ඔබේ අංකය


உமது இல    ……………………………………… �Your No





දිනය


திகதி    ………………………………………  


Date	





DSD/HO/MF/05/01/චක්‍රලේඛ ලෙචක්‍රෙල්ඛන

සමෘද්ධි බැංකුව


සමෘද්ධි ස්ථාවර තැන්පතු











